
Në pamjet që ilustrojnë libërthat e kësaj serie botimesh për fëmijë nuk 
do të shihni asnjë nga fytyrat e pejgamberëve. Kjo sepse  muslimanët 

nuk bëjnë portrete të pejgamberëve, për shkak të respektit  
që ndiejnë ndaj tyre.

Kaluan shumë vite që prej ardhjes së Pejgamberit 
Adem në botë. 
Shumë e shumë mote, me qindra, madje me mijëra 
vite.
Njerëzit u shumuan dhe u përhapën në sipërfaqen 
e tokës.
U ndërtuan fshatra, qyteza dhe qytete.
Numri i të këqijve e tejkaloi numrin e të mirëve.
Për më tepër, njerëzit e harruan Allahun dhe nisën 
të adhurojnë statujat, pra, idhujt.

Kushdo që kishte një hall vraponte drejt 
idhujve:
“O idhull, të lutem më fal mua këtë apo atë!”
Kushdo që frikësohej nga diçka i 
përg jërohej idhullit:
“O idhull, më mbro mua! Të lutem!”
Edhe ata që u ecnin punët mbarë shkonin 
tek idhulli:

“Të falënderoj, o idhull, sepse  
na ke shpëtuar!”

Por Nuhu ishte ndryshe!
Ai ishte një rob që falënderonte vetëm 
Allahun.
Dhe nuk adhuronte askënd tjetër, pos Allahut.
Kur i duhej të kërkonte diçka, e kërkonte 
vetëm prej Allahut,
sepse çdo g jë e kishte krijuar Allahu.
Kur trembej, mbështetej tek Allahu,
sepse Allahu ishte më i madh se çdo g jë 
tjetër.
Dhe kur hante një frut të shijshëm 
falënderonte vetëm Allahun.

Sepse vetëm Allahu mund të krijonte një frut të 
shijshëm për njerëzit.
Ndërsa idhujt ishin pa shpirt e pa mendje.
Por me sa duket ata që kërkonin diçka nga idhujt

ishin më të pamend se vetë idhujt!
Dhe Allahu e bëri Nuhun Pejgamber.
Pejgamberi Nuh tha: “O populli im!
Hiqni dorë nga adhurimi i këtyre statujave prej guri, 
druri dhe balte!
Kërkoni vetëm nga Allahu!
Dhe falënderoni vetëm Allahun!”

Njerëzit u zemëruan shumë me 
Pejgamber Nuhun.
E sulmuan atë.

I thanë shumë fjalë të këqija.
Dhe e kërcënuan, duke i thënë se do ta godisnin me 
gurë...

Ndërkohë që Nuhu ishte një i dërguar, të cilin Allahu 
e kishte zg jedhur nga mesi i tyre
dhe të g jithë duhet t’i besonin atij.
Vitet kaluan, njësoj siç kalojnë retë g jigande në qiell,
por shumë pak njerëz treguan besim ndaj 
Pejgamberit Nuh.
Mosbesimtarët kryenin shumë të këqija ndaj 
besimtarëve.

Pejgamberi Nuh frikësohej.
Madje frikësohej për të g jithë njerëzit.
Atyre që adhuronin idhujt u tha: “Mos 
veproni kështu!
Për shkakun tuaj Allahu do të na dërgojë 
fatkeqësi!”
Ata i thanë: “Le t’i dërgojë e t’i shohim!”
Pejgamberi Nuh tha: “Allahu im!
I ftova njerëzit të të besojnë ty.
Por ata më kundërshtuan. Jam shumë i 
trishtuar!”

Allahu i tha Nuhut: “Mos u trishto!”
Dhe e urdhëroi që të ndërtojë një anije.
Një anije të madhe, një anije shumë të 
madhe!
Një anije shumë-shumë të madhe!
Por Pejgamberi Nuh nuk dinte si të ndërtonte 
anije.
Allahu e mësoi se si të mund ta ndërtonte 
atë.

Dhe Nuhu ia nisi punës menjëherë.
Preu pemë e barti dru.
Kur anija nisi të dukej dalëngadalë,
të g jithë u habitën.

Ata që nuk besuan te Pejgamberi Nuh i 
thanë: 
“Ha ha ha! Ku do të notojë kjo anije?”
Më në fund anija u ndërtua.
Ah sa anije e madhe ishte kjo!

15

2-NUH (as) ARNAVUTÇA.indd   15 5.12.2019   11:59:46



 Allahu e urdhëroi Pejgamberin Nuh që të merrte 
nga një mashkull dhe një femër prej të g jitha 
kafshëve.
Pejgamberi Nuh u tha: “Hipni në anije! Hipni në anije!
Nxitoni! Nxitoni!”

Kafshët, njëra pas tjetrës, të g jitha 
çift, dhe njerëzit që besonin tek 
Allahu hipën në anije me radhë.

Portat e anijes u mbyllën fort.
Pas një kohe të shkurtër
qielli nisi të vetëtijë.
Më pas nisi një shi i frikshëm.
Ra shi, ra e ra shumë shi.
Ra aq shi, sa çdo anë u mbulua nga ujërat dhe 
përmbytjet.
Dhe anija u ngrit mbi ujë e nisi të notojë.
Në qiell pati bubullima për ditë të tëra.
Ra shi për ditë me radhë.
Ky ishte një tufan.

Askush tjetër, veç atyre që ishin në 
anije nuk shpëtoi nga tufani.
Edhe ata që u ng jitën në malet më të 
larta u përmbytën nga ujërat.

Pas disa ditësh, javësh e muajsh shiu reshti,
sepse Allahu e urdhëroi atë që të pushojë.
Dhe dielli i verdhë e i ngrohtë i Allahut buzëqeshi 
sërish ndaj botës, pas reve të mëdha...
Anija u vendos e padëmtuar në malin Xhudi.

Kafshët njëra pas tjetrës dhe njerëzit besimtarë 
zbritën nga anija me shend e hare.

Dhe sipërfaq ja e tokës u gëzua me njerëzit 
që panë sërish netët, 
yjet, ditët dhe lulet dhe që thoshin: “Sa bukuri 
paska krijuar Allahu!”...

